
Пөшәңгәр авылы   күпфункцияле үзәк
2016 ел
[image: E:\кино фото2 - копия.jpg] Киноны кем һәм ничек төшерә?
      Кино төшерү - иң кыены. Безнең Татарстанда хәзер үз киноиндустриябезне булдыру хакында күп сүз алып барыла. Әйе, әйе, кино ул- сәнгать кенә түгел, ә тулы бер индустрия. Бу юлы без шул хакта сөйләшеп алырбыз. 
Кемнәр алар? Без экраннардан караган фильм дөньяга чыксын өчен бик күп, коточкыч күп кеше көч куя .Шуңа да кино- бик авыр һәм күп акчалар, эш таләп итә торган өлкә. Ерак 1895 елда Огюст  һәм Луи Люмьер исемле ике бертуган дөньяны бер минутлык аклы- каралы документаль фильм күрсәтеп таң калдыра. Экранда поезд килүен күрсәтәләр алар. Өсләренә ыжгырып килгә поезддан куркып, залдагы халык аңын җуеп егыла торган булган, имеш. Хәзер генә без 3D экраннан яуган метеорит яңгырыннан да, өскә капланган дулкыннардан да, чит планета корабларыннан да курыкмыйбыз.
Баштарак фильмнарны тар пленкалы механик камерага бер генә оператор төшерә торган була.Оператор камераны әле бер предметка, әле икенчесенә, әле бер кешегә, әле башкасына юнәлтеп эш итә. Әмма тора - бара болай итеп аерым бер күренешләрне һәм объектларны гына төшерү кызыксыз тоела башлый. Халык ябырылып карасын өчен, сюжет кирәк, дигән фикергә килә кино төшерүчеләр. Сез инде сюжетның нәрсә икәнен беләсез, шулай бит?Шул рәвешле , без алдарак серләренә төшенеп өлгергән сценарий язучы һөнәре барлыкка килә. Оператордан кала, фильмны чын мәгънәсендә бар кылучы, төшерү процессы белән идарә итүче- режиссер һөнәре дә шушы этапта пәйда була.
Сюжетлы фильмнар төшерелә башлау белән экрандагы образларны уйнар өчен   актерлар да кирәк була башлый. Һәм менә документаль жанрдан үзгә  булган картиналар УЕН ФИЛЬМЫ( игровой фильм) дип атала башлый. Ягъни, аны актерлар уйный. Беренче чорда  кино әле телсез, тавышсыз була.Чарли абый Чаплин уйнаган фильмнарны караганыгыз бардыр - анда актерлар бер сүз дә эндәшми, без бары хәрәкәтләр,мимика аша гына алар белән ни булганын аңлап барабыз.
Ә менә ХХ йөзнең 20 нче елларында киноның, ниһаять теле дә ачыла. Шул рәвешле, тагын бер һөнәр пәйда була - тавыш куючы режиссер.
              
 Кайда? Кайчан? Ничек? [image: E:\фото кино9.jpg]
Бүген киноны бик зур коллективлар белән төшерәләр. Голливудта, һәрхәлдә, шулай.Тагын әле авторлар төшерә торган кино да бар, алары, гадәттә зур чыгымнар белән төшерелми. Голливуд киносының һәрчак продюсеры һәм фильмны төшерү өчен түләүче зур - зур оешмалар була. Бу оешмалар яки шәхси эшмәкәрләр киноны төшерү өчен акча бүлеп  бирәләр дә, соңыннан,әйбәт итеп рекламаланган фильм кинотеатрларда уңыш казангач, тамашачылардан кергән акча аларны тагын да баета.Таныта да әле!
Кино төшерә үзе 3 этаптан гыйбарәт:
1.Әзерлек этабы.
2.Төшерү этабы.
3.Монтажлау этабы.
Әзерлек этабында фильмның сценариясе языла. Продюсор сценарийны хуплагач, режиссер тагын бер кабат режиссер сценариясен яза. Бу ни өчен кирәк дисезме? Чөнки режиссер, сюжетны төшергәндә, аны детальләр, техник элементлар белән баета. Әйдә,”Человек –Паук” фильмын алыйк.Тоби Магуайэр уйнаган каһарман олы биналар буйлап үрмәли бит, хәтерегездәме? Сценарий язучы аны үз сценариенда шулай дип язып та куя: ”Бинага үрмәләп менеп тә китте”Ә режиссер язган сценарийда ул болайрак булачак:”Тоби Магуаэйр герое бинага үрмәләп менеп китте. Бу урында фәлән - фәлән ыргаклар, баулар кулланылачак. Фәлән- фәлән төркем эшләячәк”. Режиссер сценариенда, шулай итеп,һәр кадрның ничек төшерәләчеге язылып чыга. Бу кино телендә “раскадровка” дип атала. Гадәттә, һәр кадрның эскизы да төшерелә. Монда фильмны куючы оператор эшкә керешә:ул фильм каһарманнарының костюмнарын һәм декорацияләрнең эскизларын ясый. Декорация нәрсә икәнен беләсез инде- вакыйгалар нинди урында, нинди фонда бара- шул.Әйтик,”Сумерки”фильмын төшерә икән режиссер, фильмны куючы оператор урманның нинди булачагын башта эскизлар рәвешендә әзерли. Аннары гына фильмның рәссамнары, декораторлары, техник составы аны чын - чынлап торгыза. Йә булмаса, төшерүче төркем кайсы да булса урманга чыгып китә.”Марсианин” фильмы булса, чит планетаны да аерым әзерлиләр.”Годзилла” фильмы өчен, мәсәлән, заманында тулы бер шәһәр торгызалар. Әлеге декорацияләргә Голливудта хәтта экскурсияләр дә оештыралар соңыннан. Барып күреп кайтасы булыр әле! Моннан соң, режиссер ярдәмчеләре актерлар сайлау эшен башлый. Режиссер аларны сайлый, бу кастинг, кинопроба дип атала. Кайсы рольне кем уйнавы билгеле булгач, актерлар рольне ятларга керешә.Беренче репетицияләр башлана.
[image: E:\кино фото8 - копия.jpg]         Костюмерлар актерлар өчен костюмнар хәстәрли. Гримерлар аларга грим яга. Шулай итеп төшерү этабы башлана. Бу- иң кызыклы этап. Аның хакында журналларда язалар, телеэкраннардан сөйлиләр. Актерлар һәм реңиссерлардан интервью алганда да бу этап белән кызыксыналар.Чөнки, киноның бөтен магиясе дә шушы төшерү процессында башлана. Монтажлау этабында ул төгәлләнә. Бу этапта инде актерлар, костюмерлар, грим салучылар,  дектораторлар,  билгеле кирәк түгел. Монда режиссер һәм монтажлаучылар төшерелгән материал белән эш итә. Фильм бит озак әзерләнә, камерага да ул өлешләп - өлешләп төшерелә. Нәкъ менә монтажлау вакытында шушы аерым – аерым кисәкләр тулы бер бөтенгә җыела. Монтажлаувакытында башкарылган иң авыр эшләрнең тагын берсе- фильмның тавышы белән эшләү, музыкаль яңгырашын тәэмин итү. Монтажлаганнан соң, әзер фильм белән инде яңадан продюсер эш итә башлый: аңа реклама ясый, кайларда күрсәтеләчәген хәл итә, уңышлырак итеп сата. Һ.б.
Кино сүзлеге. 
      Продюсер - фильмның идеясын уйлап табучы, аңа акча юнәтүче.Режиссер, сценарий язучы, аңа акча юнәтүче.Режиссер, сценарий язучы, актерлар,гомумән фильмны әзерләүче команда, шулай ук фильмга реклама ясаучылар, аны әзер булгач, пропагандалаучылар да продюсер тарафыннан сайлана.
                 Сценарий язучы-фильмның нигезен, ягъни сценариен әзерләүче.
                  Режиссер- әзер сценарий буенча фильмны төшерүче. Режиссер сценарийны төшерелү процессында үзгәртә дә ала, ул төшерү командасындагы һәркем белән идарә итә, азактан, монтажлау вакытында да, нәкъ менә режиссер фильмның ничек җыелырга тиешлеген      хәл итә.
               Тавыш куючы оператор - әлеге тавыш һәм яңгырашны яздыру белән шөгыльләнә. 
             Тавыш куючы режиссер - фильмның тавышы һәм музыкаль эчтәлеге өчен җавап бирә, кайда нинди тавыш яңгырарга кирәклеген хәл итә, актерларның тавышлары белән эшли.
               Оператор- фильмны камерага төшерә. Операторга ярдәм итә торган тулы бер команда бар: алар утны, яктылыкны көйлиләр, оператор төшергәндә, кирәк икән, аны махсус җайланмада йөртәләр, хәрәкәт иттерәләр. Оператор монтажлау вакытында режиссёр белән бергә эш итә, чөнки камерага төшерүче-ул. Актер-каһарманнарны уйнаучы, роль башкаручы.
            Каскадер (дублер)-кайбер фильмнарга, бигрәк тә, боевик, экшн жанрындагыларына, куркыныч трюклар ясаган чакта актерны алыштыручы кирәк була. Аларны режиссёр сайлый.
                  Фильмны куючы рәссам, декораторлар, техник хезмәткәрләр- костюмнар, интерьер, детальләр өчен җавап бирәләр, шуларны әзерлиләр.                 Грим салучылар - актерларның тышкы кыяфәте өчен җавап бирә.
        В.И.Ленинның “Кино сәнгате – иң көчле сәнгатьләрнең берсе“, дигән сүзләре бүген дә актуальлеген югалтмаган. Чыннан да, кино сәнгате халыкның, җәмгыятьнең рухи сәламәтлеге белән бәйле, бик әһәмиятле идеологик корал, төрле яклап тәрбияләү чарасы булып тора. Әмма аннан дөрес, нәтиҗәле файдалану җитми, дип уйлыйм мин. Телевизорда кайсы гына каналны ачсаң да, сугыш күрсәтәләр, хатын-кыз, бала-чага кулында да утлы корал, һ.б. Аның эчтәлегенә ил җитәкчелеге тарафыннан, нигәдер, бәя бирелеп бетмәве сизелә. Ә бит кино, документаль очерклардан файдаланып үткәргән чаралар кешеләрдә кызыксыну уята, онытылмаслык тәэсирләр калдыра.

   Кино белгечләре, режиссерлар һәрбер гаиләдә телевизор барлыгын, өйдән чыкмыйча да кино карап булуын әйтәләр. Аннан, безнең илдә кинофильмнар аз төшерелә икән. Төрле эчтәлектәге чит ил фильмнарын файдалану, сатып алу өчен күп чыгымнар тотылуын искәртәләр. Җыйнап әйткәндә, социаль-икътисади үсешкә, тәрбиягә уңай йогынты ясый торган кинофильмнарны системалы рәвештә карау ягында булырга кирәк.
   Мәгълүм булганча, 2016 ел Россия киносы елы дип игълан ителде.

     2016 ел - кино елы бара. Китапханәдә өлкән яшьтәге китап укучылар белән татар фильмнары турында фикер алыштык. Күптән түгел ТНВ каналыннан күрсәтелгән Г.Әпсәләмовның "Ак чәчәкләр" романы буенча төшерелгән фильмны өлкән буын кешеләре аеруча да яратып карадылар.  Шулай ук  А.Хәлим "Өч аяклы ат", Г.Исхакый "Зөләйха", Х.Ширмән "Ерактагы йолдызым" һ.б. китаплар буенча да фильмнар күрсәтелде һәм аларны китапханәдән дә алып укырга мөмкин.
  Ел башында Пөшәңгәр күпфункцияле үзәктә Г.Әпсәләмовның "Ак чәчәкләр" романы буенча төшерелгән фильм күрсәтелде. Фильмны авыл халкы бик яратып карады.
[image: E:\кино карау\DSC02209.JPG]

  3 январь көнне Пөшәңгәр күпфункцияле үзәктә ”Безнең геройларыбыз”- исемле информация сәгате узды.
              Арча районының Мирҗәм авылы республикага билгеле дәрәҗәле шәхесләрнең туган җире. Мәдәният, сәнгать өлкәсендәге талантлылары белән генә түгел, тырыш хезмәт кешесе белән дә мактаулы, Советлар Союзы һәм Социалистик Хезмәт Геройларын биргән авыл ул. Советлар Союзы Герое Нәкыйп Сафин, Социалистик Хезмәт Геройлары Дания Галимова һәм Галимулла Асхадуллин турында сөйләштек. Советлар Союзы Герое Нәкыйп Сафин турында(Пешәнгер мәктәбе укытучысы эшләгән) фильм карадык.
[image: F:\08.05.15\DSC00201.JPG] [image: E:\кино карау\конкурс2.jpg]
             Фәкать геройларның данлыклы үткәненә нигезләнеп кенә без үсеп килүче буында ватаныбызга мәхәббәт тәрбияли һәм илебезне ышанычлы кулларга тапшыруыбызга ышана алабыз.     

4 нче февраль көнне Пешәнгер авылы күпфункцияле үзәктә “Экраннарда- фильм, ә бездә- китаплар!”- исемле информация сәгате узды.2016 елны Россия Президенты Владимир Путин Россия киносы елы дип игълан итте.
[image: C:\Users\я\Desktop\закаченные\485408388_ov8JHIM.jpg]             2016 елда Россиядә беренче кино күрсәтә башлауга 120 ел, Союзмультфильмнар күрсәтелә башлауга 80 ел була. Россиянең Культура Министры Владимир Мединский, халыкны кино карарга кинотеатрга тарту диде. ”Экраннарда - фильм, ә бездә – китаплар!”- дигән китап күргәзмәсе төзелде һәм обзор үткәрелде. Бөек шагыйребез Габдулла Тукайның тууына 130 еллыгына карата, Тукай әкиятләре белән зур экраннарда да танышты[image: C:\Users\я\Desktop\закаченные\2312356406_sR8fKRO.jpg]рдык. Укучылар әкиятләрне һәм мультфильмнарны яратып карадылар.    

 Габдулла  Тукай әкиятләренә  фильмнар күрсәтү.
     6 январь көнне Пөшәңгәр күпфункцияле үзәктә  каникул вакытында балаларга киң экранда Союз мультфильмнары күрсәтелде.
   14 нче февраль көнне, Пөшәңгәр күпфункцияле үзәктә,  халкыбызның мәшһүр улы Муса Җәлилнең туган көненә багышлап әдәби- музыкаль кичә үткәрелде.”Исемең калды моңлы бер җыр булып”-дип исемләнгән күргәзмә эшләнде, обзор ясалды.
 Буыннардан - буыннарга күчә,
 батырларның гомере җыр булып.
                                                    Үзем үлсәм ,исемем, җырым үлмәс,
                                                    Ул яңгырар илнең кырында...(М.Җәлил)

             Кичәнең максаты: М. Җәлил әсәрләрен күңелләренә якын алып, аңлап калу. М. Җәлилнең тормышына, иҗатына, аның турында язылган хезмәтләргә кызыксыну уяту.
[image: C:\Users\я\Desktop\Фотки\М,Җәлил\SAM_2969.JPG]Кичәдә шагыйрьнең биографиясе әйтеп үтелде. Шагыйрь Муса Җәлил үзенең бөтен гомерен туган иленә, туган халкына багышлады. Муса Җәлил шигырьләрендә туган халкының азатлыгы өчен көрәштә үзен корбан итәргә әзер торган көрәшче образын тудыра, үзе дә халык эше өчен соңгы сулышына кадәр аяусыз көрәшә.Ул халык эше өчен көрәшергә биргән антын тиңдәшсез батырлык, искиткеч ныклык белән үтәде,үз халкының азатлыгы өчен соңгы тамчы канынача сугышты. Гүзәл тормышын ул туган иле өчен корбан иткәнлегенә нык ышанган хәлдә төгәлләде.
Туфрак күмәр тәнне,күмә алмас,
Ялкынлы җыр тулы күңелне.
“Үлем”диеп әйтеп буламы соң
Җиңеп үлгән мондый үлемне?- дип язды Муса Җәлил үзенең шигырендә.
Укучылар шагыйрьнең шигырьләрен яттан сәнгатьле итеп сөйләделәр. Бәйрәм җыр һәм биюләр белән аралаштырып барылды.
[image: C:\Users\я\Desktop\Фотки\М,Җәлил\SAM_2980.JPG]”Исемең калды моңлы бер җыр булып”- дигән презентация төзедеп укучыларга тәкъдим ителде. Интернеттан алынган видео язмаларын карадык.
   Муса Җәлилнең иҗаты һәм көрәше батырлык символына әйләнде. Илебезнең иң югары бүләкләренә: Советлар Союзы Герое исеменә һәм Ленин премиясе лауреаты исеменә лаек булган бердәнбер үлемсез көрәшче шагыйрь ул Җәлил.Татар халкы аның белән горурлана. 
[image: E:\кино карау\DSC01109.JPG]

1 нче апрель көнне Пешәнгер авылы күпфункцияле үзәктә “Яраткан китабым - экраннарда!”- исемле видео - викторина үткәрелде.
[image: C:\Users\я\Desktop\күргәзмә кино\SAM_5101.JPG]        
Бу видео - викторинаның максаты: бөек  шагыйребез Габдулла Тукайның тууына 130 ел һәм кино елы буларак, Г.Тукайның шигырьләрен һәм әкиятләрен китап һәм мультфильм аша укучыларга җиткерү.
[image: E:\кино карау\DSC01675.JPG]     
     Габдулла Тукайның “Тылсымлы сәхифәләр” һәм “Кисекбаш”поэмасы буенча фикер алыштык. 
Кыю каһарман Карәхмәт,мескен кисекбаш, аның сөйкемле хатыны һәм башкалар белән таныштык. Аларның гамәлләре аша яхшылык белән явызлыкның бер - берсе белән гелкөрәшеп яшәвен, батырлык белән тәвәккәллекнең хәтта Дию кебек явызларны да җиңәргә сәләтле булуын аңладык.Бервакытта да дуслык һәм узара ярдәмләшү турында онытырга ярамый.
[image: C:\Users\я\Desktop\Фотки\кино 31.03.16\SAM_3240.JPG]
                          
 Татар әдәбияты һәм кино сәнгате.
        2016 нчы ел Россиядә кино елы дип игълан ителде. Бу турыда "Россия Федерациясендә Россия киносын уздыру турында" Президент В.Путин кул куйган, 2015 елның 7 октябрендә кабул ителгән  Указда әйтелгән. 
            19 нчы апрель көнне Пешәнгер авылы күпфункцияле үзәктә”Татар әдәбияты һәм кино сәнгате”- исемле кино көне уздырдык. Кино белән китап тыгыз бәйләнештә. Иң беренче китап була. Китаптагы әсәрләрне аннары кино итеп күрсәтәләр. Кино әдәби чыганакка- сценарийга нигезләнеп туа.
Әлбәттә, кино — катлаулы сәнгать. Аны бөтен тирәнлеге белән аңлау өчен билгеле бер хәзерлек тә, кинематографик культурага ия булу да кирәк. Еллар үтү белән, кино көнкүрешкә тирәнрәк керү белән, кино карау культурасы да үсә бара. Кино геройлары бездә шәфкатьлелек, сизгерлек, ярдәмчеллек кебек сыйфатлар тәрбияләргә тиеш.
Халык киноны үз итеп кабул итә, мөмкинлек тапкан саен аның гыйбрәтле тамашаларын карап үзенә рухи азык ала.Тормышта килеп туган авыр мизгелләрдә, яраткан киноларны  карап тынычланасың, яхшы гамәлләр кылырга өйрәнәсең. Киноны беренче күрү, әлбәттә, татар тамашачысы өчен дә могҗиза иде. Ләкин сәер тамашаны тамашачы башта ук яратып һәм аңлап кабул итте.
[image: C:\Users\я\Desktop\күргәзмә кино\SAM_5091.JPG]               Авылларга кино килүне балалар гына түгел, зурларның да көтеп алулары барыбызның да хәтерендә.

2 нче һәм 4 ноябрь көннәрендә  Пөшәңгәр авылы күпфункцияле үзәктә яшүсмерләр белән кино төшерү, кино сүзлекләре турында әңгәмә булды. Кино төшерүнең бик озак һәм мәшәкатьле икәнен белдек, кино төшерү 3 этаптан гыйбарәт.
1.Әзерлек этабы.
2.Төшерү этабы.
3.Монтажлау этабы.
Фильм бит озак әзерләнә, камерага да ул өлешләп- өлешләп төшерелә. Нәкъ менә монтажлау вакытында шушы аерым – аерым кисәкләр тулы бер бөтенгә җыела.Әңгәмәдән соң бергәләп кино карадык.

[image: C:\Users\я\AppData\Local\Microsoft\Windows\Temporary Internet Files\Content.Word\20161029_215906.jpg]
Р.Сәгъдинең «АЛСУ ТОМАН» дип исемләнгән спектаклен яшләрдә
 яшүсмерләрдә киң экранда карадылар.

